
Go balelana le go anegelana dikanegelo le bana bao ba lego bophelong 
bja gago ke ye nngwe ya dimpho tše dikgolo tšeo o ka ba fago tšona. 
Dikanegelo tšeo re di kwago le go di bala ge re le bana di thuša go 
re aga. Efela go na le mehola ye mengwe ye mentši ya go abelana 
dikanegelo le bana. 

RE BOTŠE KANEGELO YA GAGO
Naa dipuku le dikanegelo di bopile bophelo bja gago le bja bana ba gago bjang? Naa di go thušitše 
go hlalošetša ngwana wa gago maemo a bothata? Goba go utulla kanegelo ya mmamoratwa go 
hlohleleditše bana ba gago go bala le go ba thuša go kaonafatša go bala sekolong? Re botše go 
Facebook (www.facebook.com/nalibaliSA), goba Twitter (www.twitter.com/nalibaliSA) o diriša 
hashtag #StoryPower, gape re ka ngwala ka mo dikanegelo di bilego le tšhušumetšo bophelong bja 
gago ka ditlaleletšong tša Nal’ibali tša go balela boipshino goba wepsaeteng ya rena.

MEHOLA YE BOHLOKWA YE 15 YA DIKANEGELO

Go abelana dikanegelo go re thuša gore re kgokagane le bana barena. Go dira gore ba 
tsebe gore re gopola gore ba bohlokwa kudu ka fao re swanetšego go dira nako ya go 
abelana le go anegelana dikanegelo le bona. 

Dikanegelo di thuša go hlabolla kgopolo ya bona le 
boitlhamelo.

Dikanegelo di thuša go hlabolla polelo ya bana le 
boitlhamelo, kudu ge ba di kwa goba go di bala ka 
dipolelo tša bona tša gae.

Dikanegelo di fa bana mehlala ya ka fao batho ba 
kopanago le ditlhotlo tšeo ba lebanago le tšona.

Tliša maatla a kanegelo ka gae.



Re etele go:  www.nalibali.org | www.nalibali.mobi
www.facebook.com/nalibaliSA | www.twitter.com/nalibaliSA

Bana ba go rata go balelwa ka gae, ba ka 
hlohloletšega go bala ka bobona. Ge bana ba 
hwetša tlhohleletšo ba ithuta gabonolo.

Ge bana ba fetša mengwaga ye mebedi, ba tla 
be ba ithutile 75% ya dilo tše ba ithutago go tšona 
maphelong a bona. Ka fao, gore ngwana wa gago 
o sohla puku ya boto goba ngwana wa gago yo 
monnyane o nyaka o mo anegela kanegelo gape le 
gape, ge o bala le ge o anega dikanegelo, bana ba 
gago ba hwetša tsebo ye bohlokwa ka ga polelo le 
dikanegelo tšeo di tla ba holago le ka moso.

Go bala le bana ka go hlaboša lentšu go tsebega e le tiro e tee ya bohlokwa kudu ya go 
aga tsebo le mabokgoni ao ba tla a nyakago ge ba ithuta go bala.

Metsotso ye 15 fela ya go balela bana ba gago letšatši ka letšatši go ka ba hlohlomišetša 
go mantšu a milione a go ngwalwa ka ngwaga!

Go anega dikanegelo le go bala go hlohlomišetša bana go mokgwa wo kgethegilego wa 
polelo ya go huma ya go rarana. Go tsenyeletša tsebo ya bona ya polelo le ka fao re e 
dirišago, gomme gwa ba fa ditsela tše diswa tša go itlhagiša.

Dinyakišišo di bontšha gore bana bao ba balelwago ka magaeng pele ba thoma 
sekolo, gantši ba atlega sekolong.

Bana ba ka magaeng ao a bonago bohlokwa bja dipuku le go bala gantši ba tšwelapele 
go ba babadi.

Bana bao ba kwago goba go anegelwa dikanegelo ke ba mathomo ba go ba le 
dikgopolo tše dikgolo dithutong tša go fapana sekolong. Ka mantšu a mangwe, go 
theeletša dikanegelo go dira gore o nagane kudu!

Bana bao ba balago kudu go na le go bogela thelebišene, ba kgona go hlokomedišiša 
sebaka se setelele.

Bana ba batswadi le baabatlhokomelo ba go dumela gore go bala ke selo se 
sedirelwago boithabišo, ba tla bona bohlokwa bja go bala go feta bana ba batswadi bao 
ba bonago go bala bjalo ka sete ya mabokgoni.

Ge bana ba rata dikanegelo le go bala, e ba babadi. Ka moka re boeletša dilo tše re 
ipshinago ka tšona. 


